5a Domënia ia por l’ann Ccc
"Sce tö le dijes, sciurarái fora les rëis" ti á Pire dit a Gejú.
Ince nos sun cherdá da ti jí do a Gejú y da ester sü testemoni. 
Porchël periunse che ël nes dais la forza.
Al’invocaziun „Te tüa parora, Signur,“ respognunse: „orunse confidé.“
1) „Vá fora, vá ia y ite por le lech“, ghira Gejú dal apostul Scimun Pire.
Chi che ó se lascé ite cun Gejú, mëss vaghé da jí fora y mëte man danü. 
I periun do chësc ardimënt por la Dlijia y por düc chi che alda lapró. (chît)
Te tüa parora, Signur, - orunse confidé.
2) Gonot s’la odunse y stentun da crëie che nostes ativités por la Dlijia sides por val‘. 
I periun che düc chi che se proa y se dá da fá pois sintí la forza y le sostëgn de tüa parora. 
(chît) Te tüa parora, Signur, - orunse confidé.
3) „No te temëi!“ ti á Gejú dit a Pire.
I periun por chi che l’á ria tla vita, che s’la vëiga y che patësc, 
ch’ai ciafes motivaziun y coraje da jí inant. (chît)  Te tüa parora, Signur, - orunse confidé.
4) L’assiguraziun de Gejú: „No te temëi!“ vel por düc, ince olache la vita n'á degun valur. 
I periun do la orenté y l’ardimënt da chirí la pesc y i periun por tan de esistënzes umanes 
desdrütes y rovinades dales veres. (chît)  Te tüa parora, Signur, - orunse confidé.
5) Ai 11 de forá tëgn la Dlijia le de dediché ai amará. 
Signur, te nes ás scinché le Spirit Sant dla consolaziun, 
ejaudësc le perié do aiüt de vigni porsona amarada, 
acompagnëia chi che i mediëia y ti fej le guern y alisirëii le pëis a sües families. (chît)  
Te tüa parora, Signur, - orunse confidé.
6) Tl momënt dla mort sön le tru ia tl ater monn dísse, Signur, tüa parora de incorajamënt:
No te temëi!  (chît)  Te tüa parora, Signur, - orunse confidé.
 Dî onipotënt, che te cheriëies y che te renovëies döt cun tüa parora, 
al é bel y al fej bun da t'ascuté sö. 
Porchël te laldunse y te rengraziun unis tl Spirit Sant sëgn y tl'eternité. Amen.
ACLAMAZIUNS - KYRIE
Gejù Crist, i sun chiló cun les mans ötes. Completëia tö ci ch'i ne sun nia stá bugn 
da fá y da arjunje ia por l'edema!



Kyrie eleison/Signur, pieté
Gejù Crist, magari sunse rová chiló adalerch despinsierá y cun pücia vöia.
Descëdesse cun to Spirit Sant!



Christe eleison/Crist, pieté
Gejú Crist, gonot ne n'unse degun interes y ne sintiun degöna reconescënza. 
Deuresse le cör al miraco ch'i sun en vita y ch'i podun trá le fle chiló dan da té.




Kyrie eleison/Signur, pieté
